ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
Ո Ր Ո Շ ՈՒ Մ
«      » --------- 2020թ.   N     -Ա
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
         Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը և «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասը` Հայաստանի Հանրապետության կառավարությունը որոշում է. 
1. Որպես նվիրատվություն Հայաստանի Հանրապետությանը` ընդունել «Առաքելություն Հայաստան» բարեգործական հասարակական կազմակերպության կողմից հանձնված 768000 ՀՀ դրամ արժողությամբ տեխնիկական սարքավորումները` համաձայն հավելվածի: 
2. Սույն որոշման 1-ին կետում նշված գույքն ամրացնել Հայաստանի Հանրապետության ոստիկանությանը:
3. Հայաստանի Հանրապետության ոստիկանության պետին՝ սույն որոշումն ուժի մեջ մտնելուց հետո՝ քսանօրյա ժամկետում, «Առաքելություն Հայաստան» բարեգործական հասարակական կազմակերպության հետ համատեղ ապահովել սույն որոշման 1-ին կետում նշված գույքի՝ Հայաստանի Հանրապետության օրենսդրությամբ սահմանված կարգով նվիրատվության պայմանագրի կնքումը և հանձնման-ընդունման աշխատանքների կատարումը` դրանց հետ կապված ծախսերն իրականացնելով Հայաստանի Հանրապետության  ոստիկանության միջոցների  հաշվին:

	NN
ը/կ
	Տեխնիկական սարքավորման անվանումը
	Տեխնիկական սարքավորման տեսակ
	Քանակը
	Միավորի ձեռքբերման արժեքը
(դրամ)

	1.
	Համակարգչային բարձրախոս
	SP-HF180 USB, Speakers համակարգչային, լարային, ձայնի աստիճանի կարգավորումով (դիապազոնը` 150-20000 Hz, հզորություն` 2×3 Վտ)

	80
	4400

	2.
	Համակարգչային տեսախցիկ
	USB Digital, PC Camera (մեգապիքսել` 1.3)

	80
	5200



   
 










ՀԻՄՆԱՎՈՐՈՒՄ
 ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և ակտի ընդունման անհրժեշտությունը
ՀՀ ոստիկանության հետ համագործակցության և աջակցության շրջանակներում Առաքելություն Հայաստան» բարեգործական հասարակական կազմակերպությունը ՀՀ ոստիկանությանն է հանձնում 768000 ՀՀ դրամ արժողությամբ սարքավորումներ` ծառայողական  գործունեության  համար  օգտագործելու  նպատակով:
Նշված գույքը նախատեսված է տեղադրել ՀՀ ոստիկանության անձնագրային և վիզաների վարչությունում և տարածքային անձնագրային ստորաբաժանումներում` անձնագրային ծառայությունների աշխատանքներն առավել արդյունավետ կազմակերպելու համար:
2. Կարգավորման նպատակը և բնույթը: 
Նախագծով առաջարկվում է որպես նվիրատվություն Հայաստանի Հանրապետության ոստիկանությանն ընդունել 768000 ՀՀ դրամ արժողությամբ ձեռք բերված սարքավորումները` ՀՀ ոստիկանության անձնագրային և վիզաների վարչության թվով 62 տարածքային ստորաբաժանումներում տեղադրելու համար:
 «Որպես նվիրատվություն գույք ընդունելու և ամրացնելու մասին» ՀՀ Կառավարության որոշման նախագծի ընդունմամբ նախատեսվում է լուծել մի շարք կարևոր խնդիրներ:
 	«Անձը հաստատող փաստաթուղթ չունեցող քաղաքացիությունը կորցնելու և ապաքաղաքացիության վտանգի տակ գտնվող անձանց բացահայտելու» ծրագրի շրջանակներում դեռևս 2018 թվականից ՀՀ Ոստիկանության անձնագրային և վիզաների վարչությունը համագործակցում է «Առաքելություն Հայաստան» բարեգործական հասարակական կազմակերպության (այսուհետ` «Առաքելություն Հայաստան» ԲՀԿ) հետ: Սույն ծրագրի շրջանակներում նոր կորոնավիրուսային հիվանդության բռնկման պայմաններում «Առաքելություն Հայաստան» ԲՀԿ-ի կողմից նախատեսվել է ՀՀ Ոստիկանության անձնագրային և վիզաների վարչության և տարածքային անձնագրային ծառայությունների (այսուհետ` ԱՎ վարչություն) հետ հեռավար հաղորդակցությունն ու ծառայությունների մատուցումն առավել արդյունավետ դարձնելու և արագացնելու նպատակով ՀՀ ոստիկանության ԱՎ վարչությանը տրամադրել համակարգչային սարքավորումներ, մասնավորապես` թվով 80 հատ համակարգչային տեսախցիկներ և 80 հատ համակարգչային բարձրախոսներ:
Ներկայումս ամբողջ աշխարհում կառավարությունները, ժամանակի պահանջով պայմանավորված, իրենց գործունեությունն առավել արդյունավետ իրականացնելու համար որդեգրել են նորարարությանը համընթաց շարժվելու և առավելապես տեղեկատվական տեխնոլոգիաներ օգտագործելու ուղղվածությունն ու ռազմավարությունը։ Ժամանակակից տեխնոլոգիաների կիրառմամբ աշխարհը, ինչպես նաև Հայաստանի Հանրապետությունը ապրում է էական զարգացում և ողջ կառավարման համակարգում տեղի են ունենում նշանակալից կարևոր մի շարք փոփոխություններ: 
Այս համատեքստում, ՀՀ ոստիկանության ԱՎ  վարչության և տարածքային անձնագրային ծառայություններում առաջարկվող համակարգչային տեսախցիկների և համակարգչային բարձրախոսների ներդրումը հնարավորություն կընձեռի հեռահաղորդակցական ցանցի միջոցով անմիջական կապ ստեղծել տարածքային ստորաբաժանումների և ԱՎ վարչության միջև, ինչն առավել արդյունավետ կդարձնի ՀՀ ոստիկանության ԱՎ վարչության գործառույթների կազմակերպումը, ինչպես նաև ենթակա ստորաբաժանումների գործունեության պատշաճ կառավարումը և վերահսկողությունը:  

3. Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության կողմից:

4. Ակնկալվող արդյունքը.
Նախագծի ընդունման նպատակն է հասնել հետևյալ արդյունքների.
· բարձրացնել քաղաքացիներին մատուցվող ծառայությունների որակը, այն է` տարածքային անձնագրային ծառայություն դիմելիս խնդիրների առաջացման, ինչպես նաև քաղաքացու կողմից բարձրացված հարցի վերաբերյալ աշխատակցին և դիմումատուին առավել մանրամասն/իրավական պարզաբանման տրամադրում. 
· իրականացնել քաղաքացու և ԱՎ վարչության միջև հաղորդակցման ակտիվացում.
· բարձրացնել ՀՀ ոստիկանության հանդեպ հասարակության վստահությունը.
· ապահովել ՀՀ ոստիկանության գործունեության թափանցիկության բարձր մակարդակը.
· ելնելով վարչարարության համար ՀՀ օրենսդրությամբ սահմանված առավելագույն սկզբունքից` ապահովել ԱՎ վարչության իրավասության շրջանակներում իրականացվող վարչարարության միատեսակ կիրառումը և մատչելիությունը: 
Այսպիսով, ժամանակակից տեխնոլոգիական միջոցների ներդրմամբ կստեղծվեն ՀՀ ոստիկանության ԱՎ վարչության և տարածքային անձնագրային ծառայությունների միջև աշխատանքների համակարգման և քաղաքացիներին ծառայությունների մատուցման առավել որակյալ պայմաններ:

«Որպես նվիրատվություն գույք ընդունելու և գույք ամրացնելու մասին» ՀՀ Կառավարության որոշման նախագծի ընդունումից հետո այլ իրավական ակտերում փոփոխություններ կատարելու անհրաժեշտություն չի առաջանա:






Տ Ե Ղ Ե Կ Ա Ն Ք

«Որպես նվիրատվություն գույք ընդունելու և գույք ամրացնելու մասին» ՀՀ Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացումներ կամ նվազեցումներ չեն լինի:


ՀՀ ՈՍՏԻԿԱՆՈՒԹՅՈՒՆ



